
ABSTRAK
Kertas kajian ini akan memberikan fokus pada usaha yang dilakukan oleh dua orang peserta kajian dalam melaksanakan penerapan KBAT dalam PdPC penulisan karangan argumentatif. Tujuan kajian ini adalah untuk mengenal pasti bagaimanakah guru Bahasa Melayu di sekolah menengah melaksanakan penerapan KBAT dalam PdPc penulisan karangan argumentatif. Kajian kes kualitatif digunakan bagi membantu pengkaji melaksanakan kajian. Hal ini demikian kerana kajian kes menawarkan peluang kepada pengkaji untuk melakukan interpretasi dan justikasi bagi setiap penemuan data kajian. Dalam kajian ini, peserta kajian yang terlibat merupakan dua orang guru Bahasa Melayu yang mengajar di Tingkatan Empat di sebuah sekolah menengah di Selangor. Proses pengumpulan data melibatkan tiga teknik utama iaitu penggunaan teknik temu bual secara mendalam, pemerhatian yang direkodkan dan penganalisisan dokumen iaitu karangan argumentatif yang dihasilkan oleh murid.  Dapatan kajian yang akan dibincangkan dalam kertas ini ialah penggunaan instrumen yang dibangunkan oleh kedua-dua peserta kajian semasa menggunakan kaedah Pembelajaran Abad Ke-21 bagi melangsungkan PdPc penulisan karangan argumentatif. Insrumen PAK21 yang digunakan sebagai usaha penerapan KBAT dalam PdPc penulisan karangan argumentatif ini terdiri daripada papan putih kendiri, nota berpelekat dan kad berwarna trafik. Ketiga-ketiga instrumen ini digunakan bersama aktiviti perkongsian (pair-think-share), rundingan meja bulat (round table), kunjungan galeri (gallery walk) dan pembentangan dalam PdPc penulisan karangan argumentatif. 

